REPUBLIKA E SHQIPERISE

GIJYKATA KUSHTETUESE
KOLEGJI | POSAGEM I APELIMIT

Nr. 17/2020 regjistér (JR) Nr. 37 i vendimit
Daté 02.06.2020 Daté 17.12.2020
VENDIM
NE EMER TE REPUBLIKES

Trupi gjykues i Kolegjit té Posacém té Apelimit, i pérbéré nga:

Rezarta Schuetz Kryesuese
Albana Shtylla Relatore
Ardian Hajdari Anétar
Ina Rama Anétare
Natasha Mulaj Anétare

— mori né shqyrtim né seancé gjyqgésore publike, mé daté 17.12.2020, ora 15:00, né ambientet e
Kolegjit té Posacém té Apelimit, né prani t€ Vézhguesit Ndérkombétar Ton¢i Petkovi¢, me
Sekretare Gjygésore Anisa Sejdini, ¢éshtjen e Juridiksionit t& Rivlerésimit nr. 17/2020, daté
02.06.2020, gé i pérket:

ANKUES: Subjekti i rivlerésimit, znj. Arjana Lico, gjygtare prané
Gjykatés sé Rrethit Gjygésor Tirané.

OBJEKTI: Shqgyrtimi i vendimit nr. 247, daté 05.03.2020, té¢ Komisionit
té Pavarur té Kualifikimit, Tirané.

BAZA LIGJORE: Neni 6 i Konventés Evropiane pér té Drejtat e Njeriut; nenet
127, pika 1, shkronja “c” dhe 139, pika 1, shkronja “c” e
Kushtetutés; neni G i Aneksit té Kushtetutés; nenet 56, 57 e
vijues té ligjit nr. 84/2016 “Pér rivlerésimin kalimtar té
gjyqtaréve dhe prokuroréve né Republikén e Shqipérisé”; neni
64 e vijues i ligjit nr. 96/2016 ‘Pér statusin e gjyqtaréve dhe
prokuroréve né Republikén e Shqipérisé”, i ndryshuar .

Trupi gjykues i Kolegjit té Posagém té Apelimit,

pasi shqyrtoi ¢éshtjen né térési, né seancé gjyqgésore publike, né pérputhje me parashikimet e nenit
65 té ligjit nr. 84/2016 “Pér rivlerésimin kalimtar t€ gjyqtaréve dhe prokuroréve né Republikén e
Shqipéris€” (n€ vijim “ligji nr. 84/2016”), shqyrtoi shkaget e ankimit, parashtrimet e subjektit té
rivlerésimit dhe pérfagésuesit té saj ligjor, avokat Loren Ligo, té cilét kérkuan ndryshimin

pjesérisht té vendimit nr. 247, daté 05.03.2020, duke hequr si té pabazuar urdhérimin né pikén 2
té dispozitivit té kétij vendimi, dégjoi gjyqtaren relatore té céshtjes Albana Shtylla, si dhe pasi e
bisedoi até,

VEREN:
I. Rrethanat e ¢éshtjes

Subjekti i rivlerésimit, znj. Arjana Lico, né momentin e hyrjes né fuqi té ligjit nr. 84/2016,
ushtronte detyrén e gjyqtares prané Gjykatés sé Rrethit Gjygésor Tirané.

Né datén 09.01.2020, znj. Arjana Ligo i1 ka paraqitur Késhillit t€ Larté Gjyqésor (n€ vijim “KLGj”)
kérkesén pér doréhegjen e parevokueshme nga statusi i magjistratit, pér shkak té mbushjes sé
moshés sé detyruar pér pension plegérie.

Né datén 23.01.2020, me vendimin nr. {***}, KLGj-ja vendosi: “Té deklarojé mbarimin ¢ statusit
té magjistratit pér znj. Arjana Lico, gjyqtare prané Gjykatés sé Rrethit Gjygésor Tirané, pér shkak
té doréheqjes sé saj nga ky status”.

Né rrethanat e mésipérme, Komisioni i Pavarur i Kualifikimit (n€ vijim “Komisioni”) ndérpreu
procesin e rivlerésimit kalimtar té znj. Arjana Li¢o, me vendimin nr. 247, daté 05.03.2020.

I1. Vendimi i Komisionit té Pavarur té Kualifikimit

Komisioni, me vendimin nr. 247, daté 05.03.2020, bazuar né nenin G té Aneksit t& Kushtetutés
vendosi:

1. Té deklarojé se procesi i rivlerésimit kalimtar pér subjektin e rivlerésimit, znj. Arjana Lico,
éshté ndérpreré.

2. Té deklarojé humbjen e sé drejtés & subjektit té rivierésimit pér t'v eméruar gjyqtar ose
prokuror i ¢do niveli, anétar i Késhillit té Larté Gjygésor ose i Késhillit té Larté té Prokurorisé,
Inspektor i Larté i Drejtésisé ose Prokuror i Pérgjithshém, pér njé periudhé 15-vjecare.

3. Vendimi, i arsyetuar me shkrim, u njoftohet subjektit té rivlerésimit, Komisionerit Publik dhe
vézhguesve ndérkombétaré dhe publikohet né fagen zyrtare té internetit t¢ Komisionit, né pérputhje
me pikén 7 té nenit 55 té ligjit nr. 84/2016 [...].

I11. Shkaget e ankimit

Kundér vendimit nr. 247, daté 05.03.2020, té Komisionit ka ushtruar ankim subjekti i rivlerésimit,
znj. Arjana Lico, e cila ka kérkuar ndryshimin e kétij vendimi dhe deklarimin té pérfunduar té
procesit té rivlerésimit kalimtar pér té, pa njé vendim pérfundimtar té ¢éshtjes, pér shkak se objekti
pér té cilin ka nisur procedura éshté béré i pamundur, duke paragitur shkaget e ankimit si mé
poshté.

6.1 Lidhur me cenimin e sé drejtés pér njé proces té rregullt ligjor, subjekti i rivlerésimit pretendon
se nga Komisioni éshté shkelur neni 6, paragrafi 1 i KEDNj-sé, dhe neni 42, pika 2 e Kushtetutés,
pasi vendimmarrja éshté arritur né mungesé té njé procesi té rregullt ligjor. Subjekti i rivlerésimit
nuk ka gené i shortuar pér procesin e rivlerésimit dhe nuk éshté véné né dijeni as pér procesin gé
po zhvillohej ndaj tij, as pér pérbérjen e trupit gjykues. Né kété ményré, nuk i éshté dhéné mundésia
pér té parashtruar pretendimet e tij pér kété proces, i cili ka sjellé njé vendimmarrje té gabuar ndaj
tij.

7.

6.2 Lidhur me themelin e ¢éshtjes, subjekti i rivlerésimit pretendon se Komisioni, duke deklaruar
humbjen e s€ drejtés té subjektit t& rivlerésimit pér t’u eméruar gjyqtar ose prokuror 1 ¢do niveli,
anétar i Késhillit té Larté Gjyqgésor ose i Késhillit té Larté té Prokurorisé, Inspektor i Larté i
Drejtésisé ose Prokuror i Pérgjithshém, pér njé periudhé 15-vjecare, i ka vendosur njé sanksion
administrativ né kundérshtim me ligjin, té pazbatueshém dhe absurd, pér arsye se:
a. Mosha e detyruar pér pension plegérie pér gjyqtarin e shkallés sé paré dhe té apelit, éshté e
pércaktuar vetém né vendimin nr. 34, daté 18.04.2017, té Gjykatés Kushtetuese dhe subjekti i
rivlerésimit, duke respektuar né ményré rigoroze ligjin, pasi ka mbushur mé daté 07.01.2020
moshén 65 vje¢ dhe ka punuar né ményré té pandérpreré pér njé periudhé 43 vjet e gjashté
muaj, ka paragitur para KLGj-sé kérkesén pér mbarimin e statusit té gjyqtarit, bashkélidhur
dhe kérkesén pér pension plegérie, duke hequr doré nga ky status me vullnetin e saj té liré, pér
té dalé né pension para mbarimit t¢ mandatit t& pércaktuar né nenin 64, pika 5 e ligjit nr.
96/2016, i ndryshuar.
b. Komisioni ka interpretuar gabim nenin G, pika 2 e Aneksit té Kushtetutés, pasi dalja né
pension plegérie, si e drejté themelore e parashikuar né nenin 52, pika 1 e Kushtetutés, nuk
mund té konsiderohet doréheqgje nga detyra né kuptim té kétij neni. Humbja e sé drejtés sé
emérimit pér subjektin e rivlerésimit pér njé periudhé 15 vjecare, kur ajo éshté né pension
plegérie me vullnetin e saj té liré, duke mos gené mé subjekt rivlerésimi, éshté e pakuptimté
dhe e pazbatueshme. Né kéto kushte, duhet deklaruar i pérfunduar procesi i rivlerésimit
kalimtar, pa njé vendim pérfundimtar té ¢céshtjes, pér shkak se objekti pér té cilin ka nisur
procedura éshté béré i pamundur;
c. Komisioni ka mbajtur standard té dyfishté né vendimmarrjen pér subjektin e rivlerésimit, né
ndryshim nga vendimmarrje té tjera pér subjekte té tjera rivlerésimi, té cilat kané dalé né
pension plegérie né zbatim té vendimit nr. 34/2017 té Gjykatés Kushtetuese.

Subjekti i rivlerésimit, znj. Arjana Ligo, né mbéshtetje té pretendimeve té saj, bashkélidhur ankimit
paragiti disa akte shkresore!.

IV. Vlerésimi i trupit gjykues té Kolegjit té Posacém té Apelimit
A. Forma dhe ményra e shgyrtimit té ankimit

Shqgyrtimi i ankimit né rastin kur vendimi i Komisionit ankimohet nga subjekti i rivlerésimit, si
rregull, béhet mbi bazé dokumentesh né dhomén e késhillimit, né pérputhje me nenin 65 té ligjit
nr. 84/2016, pérvec rasteve kur plotésohen kriteret e pércaktuara né nenin 51 té ligjit nr. 49/2012,
pér shqyrtimin e ¢éshtjes né seancé gjyqésore me praniné e paléve.

Trupi gjykues, né verifikim té kérkesave té nenit té sipércituar né raport me shkaget e ankimit té
subjektit té rivlerésimit, znj. Arjana Ligo, edhe pse ajo nuk kishte kérkuar shprehimisht gé Kolegji
té shqyrtojé ¢éshtjen e saj né seancé gjygésore publike, konstatoi se subjekti ka pretenduar shkelje
té rénda procedurale gjaté zhvillimit té procesit né Komision, té cilat sipas saj cenojné procesin e
rregullt ligjor.

Lidhur me aktet e depozituara nga subjekti i rivlerésimit bashkélidhur ankimit?, nga verifikimi i
akteve gé gjenden né fashikullin e gjykimit, i krijuar gjaté hetimit administrativ né Komision, trupi

L- Vértetim nr. {***} prot., daté {***}, i DRSSH Tirang.

- Njoftim vendimi nr. 247, daté 05.03.2020, i Komisionit té Pavarur t& Kualifikimit pér subjektin e rivlerésimit, znj.
Arjana Lico, me nr. {***} prot., daté 11.05.2020.

- Vendimi nr. 247, daté 05.03.2020, i Komisionit té Pavarur té Kualifikimit pér subjektin e rivlerésimit, znj. Arjana
Lico, me nr. {***} prot., daté 05.03.2020.
2 Aktet e sipércituara.

10.

11.

12.

13.

gjykues konstatoi se vendimi nr. 247, daté 05.03.2020, i Komisionit, si dhe njoftimi i kétij vendimi
té Komisionit te subjekti, gjenden té administruar né fashikull dhe, pér pasojé, asnjé prej tyre nuk
plotéson kérkesat e njé prove té re, né kuptim té nenit 47 té ligjit nr. 49/2012.

Pér sa i pérket aktit vértetim nr. {***} prot., daté {***}, té Drejtorisé Rajonale t& Sigurimeve
Shoqgérore Tirang, sipas té cilit vértetohet se znj. Arjana Lico, e datélindjes {***}1955, me numér
dosjeje {***}, trajtohet me pension plegérie me daté fillimi pensioni 24.01.2020, trupi gjykues, né
dhomé késhillimi, vlerésoi se pérmbush kérkesat e njé prove té re, né kuptim té nenit 47 té ligjit
nr. 49/2012, né kushtet kur subjekti i rivlerésimit nuk éshté njoftuar pér procedurén e zhvilluar
ndaj tij dhe nuk éshté thirrur né seancé dégjimore publike, pér té pasur mundési gé ta paragiste
kété prové né Komision. Pér sa mé sipér, trupi gjykues i Kolegjit vlerésoi se, bazuar né nenin F,
pika 3 e Aneksit té Kushtetutés dhe né nenin 51, pika 1, shkronja “a” e ligjit nr. 49/2012, c¢éshtja
duhet té shqyrtohet né seancé gjyqgésore publike me praniné e subjektit té rivlerésimit.

Né lidhje me shkakun e ankimit pér cenimin e sé drejtés pér njé proces té rregullt ligjor, sipas té
cilit subjekti i rivlerésimit pretendon se nga Komisioni éshté shkelur neni 6, paragrafi 1 i KEDN;j-
sé dhe neni 42, pika 2 e Kushtetutés, pasi nuk ka gené i shortuar pér procesin e rivlerésimit dhe
nuk éshté véné né dijeni se ndaj saj po zhvillohej njé proces, nuk éshté véné né dijeni as pér
pérbérjen e trupit gjykues e né kété ményré nuk i éshté dhéné mundésia pér té parashtruar
pretendimet e saj pér kété proces, nga verifikimi i akteve té fashikullit, trupi gjykues konstatoi se:

(i) Sipas procesverbalit t¢ mbledhjes sé zhvilluar nga trupi gjykues i Komisionit, mé daté
05.03.2020, ¢éshtja gé i pérket subjektit té rivlerésimit, znj. Arjana Li¢o, éshté shgyrtuar né dhomé
késhillimi mbi bazé dokumentesh, pa thirrur né seancé dégjimore publike, subjektin e rivlerésimit.

(it) Né vendimin nr. 247, daté 05.03.2020, né paragrafin 22 té tij, Komisioni éshté shprehur:
“22. N¢ zbatim té nenit 89 t€ Kodit té¢ Procedurave Administrative, procedura administrative mund
té mbyllet pa njoftuar dhe pa i dhéné mundésiné palés pér t’u dégjuar, né rastet e parashikuara
shprehimisht nga ligji (shkronja “d” e tij). Duke gené se neni G 1 Aneksit t€ Kushtetutés parashikon
ndérprerjen né rast doréhegjeje nga detyra, ndérprerja e procesit béhet pa u zhvilluar seanca
dégjimore”.

Trupi gjykues i Kolegjit véren se, bazuar né nenin 179/b, pika 3 e Kushtetutés, si dhe né nenin 4,
pika 3 e ligjit nr. 84/2016 “Pér rivlerésimin kalimtar té gjyqtaréve dhe prokuroréve né Republikén
e Shqipérisé” (né vijim “ligji nr. 84/2016”), té gjithé gjyqgtarét dhe prokurorét né Republikén e
Shqipérisé i nénshtrohen rivlerésimit ex officio, proces i cili ka filluar menjéheré, me hyrjen né
fuqi té ligjit nr. 84/2016. Pér kété arsye, pretendimi i subjektit té rivlerésimit se éshté shkelur neni
6, paragrafi 1 i KEDNj-sé dhe neni 42, pika 2 e Kushtetutés, pasi nuk ka gené i shortuar pér
procesin e rivlerésimit dhe nuk éshté véné né dijeni se ndaj tij po zhvillohej njé proces, éshté i
pabazuar.

Né vendim?®, Komisioni ka argumentuar mungesén e zhvillimit té seancés dégjimore duke iu
referuar shkronjés “d” té nenit 89 té Kodit t& Procedurave Administrative, e cila pércakton
mbylljen e procedurés administrative pa njoftuar dhe pa i dhén€ mundésiné palés pér t’u dégjuar,
vetém né rast se njé gjé e tillé éshté parashikuar shprehimisht me ligj. Plotésimin e kétij kushti,
Komisioni e ka lidhur me pérmbajtjen e nenit G té Aneksit té Kushtetutés, i cili megenése
parashikon ndérprerjen e procesit té rivlerésimit né rast doréhegjeje nga detyra, legjitimon
ndérprerjen e procesit pa i dhéné té drejtén subjektit pér t’u dégjuar n€ seancé dégjimore.

Trupi gjykues, né analizé té arsyetimit té sipércituar té Komisionit, vleréson se ligji i posagém gé
rregullon elementet procedurale té zhvillimit té procesit té rivlerésimit, ligji nr. 84/2016, né nenin
55, pikat 1 dhe 2, parashikon zhvillimin e seancés dégjimore publike si rregull i pérgjithshém i

3 Paragrafi 22 i vendimit t& Komisionit.

15.

16.

zhvillimit té procedurés sé rivlerésimit. Pérjashtimi nga ky rregull mund té vijé vetém si rezultat i
rrethanave né plotésim té njérit apo disa rasteve pérjashtimore té parashikuara nga neni 89 i Kodit
té Procedurave Administrative. Shkronja “d” e nenit 89 t€ Kodit t&€ Procedurave Administrative, €
referuar nga Komisioni né vendim, nuk gjen zbatim né procesin e rivlerésimit, pasi neni G i
Aneksit t& Kushtetutés* parashikon té drejtén e subjektit té rivlerésimit pér té dhéné doréhegjen, si
dhe pasojat e drejtpérdrejta té saj mbi procesin e rivlerésimit e mbi statusin ligjor té subjektit té
rivlerésimit. Parashikimet e kétij neni, né asnjé moment, nuk shprehen né lidhje me elemente
procedurale té zhvillimit té procedurés administrative, né rastin e doréheqjes, e aqg mé tepér té
referojné né ményré té shprehur mbylljen e procedurés administrative pa u dégjuar subjekti i
rivlerésimit.

Trupi gjykues konstatoi se, referuar dokumentacionit t¢ administruar nga Komisioni, nuk éshté
provuar as ekzistenca e ndonjé prej rasteve té tjera pérjashtimore té pércaktuara né ményré
shteruese né nenin 89 té Kodit té Procedurave Administrative.

Nga shqyrtimi i akteve té fashikullit t¢ Komisionit, trupit gjykues té Kolegjit i rezultoi gé subjekti
i rivlerésimit nuk ka shprehur né aktin e doréhegjes sé saj drejtuar KLGj-sé ndonjé mendim® né
lidhje me procesin e rivlerésimit dhe vullnetin pér ta ndérpreré até, referuar vendimit orientues té
Kolegjit nr. 1/2018 (JR), si njé kriter i cili mund ta klasifikojé doréhegjen e subjekteve nga detyra
si njé rast pérjashtimor pér moskryerjen e seancés dégjimore nga Komisioni.

Né pérfundim té sa mé sipér, bazuar edhe né rrethanat e sipércituara, trupi gjykues i Kolegjit
vlerésoi se vendimmarrja e Komisionit pér ndérprerjen e procesit té rivlerésimit pér subjektin e
rivlerésimit dhe dhénien e ndalimit té ushtrimit té funksioneve té caktuara né nenin G, pika 2 e
Aneksit t& Kushtetutés pér periudhén kohore prej 15 vitesh, né mungesé té njoftimit té subjektit té
rivlerésimit, pa i béré té ditur rezultatin e pritshém té késaj procedure dhe pa i dhéné asaj té drejtén
pér t’u dégjuar né seancé dégjimore né lidhje me arsyet e dhénies s€ doréheqgjes nga statusi i
magjistratit, né kundérshtim me parashikimet e nenit 55 té ligjit nr. 84/2016, pérbén cenim té
procesit t€ rregullt ligjor, né kuptim té cenimit t€ sé drejtés sé subjektit t& rivlerésimit pér t’u
dégjuar lidhur me ¢éshtjen, sipas pércaktimit té nenit 42 té Kushtetutés dhe nenit 6, paragrafi 1 i
Konventés Evropiane pér té Drejtat e Njeriut.

Né kéto kushte, trupi gjykues i Kolegjit, né zbatim té kompetencave korrigjuese lidhur me gabimet
procedurale té kryera nga Komisioni gjaté procesit té rivlerésimit, parashikuar shprehimisht né
nenin F, pika 3 e Aneksit té Kushtetutés, né zbatim edhe té parashikimeve té nenit 51, pika 1,
shkronja “b” e ligjit nr. 49/2012 i ndryshuar, vendosi kalimin e ¢éshtjes pér shqyrtim né seancé
gjyqésore publike, duke i garantuar subjektit t€ rivlerésimit t€ drejtén pér t’u dégjuar dhe pér t’u
mbrojtur né ményré efektive pérpara njé gjykate té pavarur dhe té paanshme, lidhur me té gjitha
pretendimet e tij mbi procesin e rivlerésimit, té cilat do t’i kishte dhéné pérpara Komisionit, né
ményré té vecanté lidhur me arsyet e dhénies sé doréheqgjes nga statusi i magjistratit dhe efektet qé
passjell né ecuriné e procesit té rivlerésimit kalimtar kjo doréhegje.

4 Neni G i Aneksit t& Kushtetutés parashikon:

“1. Subjekti i rivlerésimit mund té japé dorvéheqjen nga detyra dhe né kété rast procesi i rivlierésimit ndérpritet.

2. Subjekti i rivlerésimit qé doréhiqet sipas késaj dispozite, nuk mund té emérohet gjyqtar ose prokuror i ¢do niveli,
anétar i Késhillit té Larté Gjyqgésor ose i Késhillit t& Larté t& Prokurorisg, Inspektor i Larté i Drejtésisé ose Prokuror
i Pérgjithshém, pér njé periudhé 15-vjecare.”

5 Sipas vendimit orientues té Kolegjit nr. 1/2018 (JR), paragrafi 55: “Paragitja sipas ligjit e aktit té doréheqjes, i jep
fund procedurés administrative té rivlerésimit duke mos lejuar kryerjen e veprimeve procedurale t& métejshme dhe, si
e tillé, bén pjesé té rastet pérjashtimore, né kushtet kur edhe mendimi i subjektit t& rivlerésimit éshté dhéné né
doréheqjen e paragitur [...] .

18.

19.

Né zbatim té vendimit té mésipérm té trupit gjykues, seanca gjyqgésore publike e datés 14.12.2020
u zhvillua né prani té subjektit té rivlerésimit dhe avokatit té tij Loren Lico, té cilét parashtruan
para Kolegjit shkaget e ankimit, si dhe pretendimet e tyre lidhur me vendimin nr. 247, daté
05.03.2020, té Komisionit. Né seancé gjyqésore, subjekti i rivlerésimit, znj. Arjana Lico, pér té
mbéshtetur pretendimet e parashtruara prej saj né ankim, paragiti disa akte® té cilat kérkoi qé té
merreshin né cilésiné e provés. Né funksion té shqyrtimit té céshtjes, trupi gjykues pasi shqyrtoi
kérkesén e subjektit té rivlerésimit, me vendim té ndérmjetém, bazuar né nenin F, pika 3 e Aneksit
té Kushtetutés dhe né nenet 45, 49, 50 dhe 65 té ligjit nr. 84/2016, vendosi té pranojé marrjen né
cilésiné e provés té akteve té paragitura nga subjekti i rivlerésimit. Né pérfundim té shqyrtimit
gjyqésor, subjekti i rivlerésimit dhe pérfagésuesi ligjor i saj, avokat Loren Lico, kérkuan
pérfundimisht pranimin e ankimit.

B. Vlerésimi i trupit gjykues lidhur me shkaget e ankimit pér themelin

Subjekti i rivlerésimit ka pretenduar né ankim, si dhe né parashtrimet e paragitura né seancén
publike né Kolegj, se Komisioni, duke deklaruar humbjen e sé drejtés té subjektit té rivlerésimit
pér t’'u eméruar gjyqtar ose prokuror i ¢do niveli, anétar i Késhillit té Larté Gjygésor ose i Késhillit
té Larté té Prokurorisé, Inspektor i Larté i Drejtésisé ose Prokuror i Pérgjithshém, pér njé
periudhé 15-vjecare, i ka vendosur njé sanksion administrativ né kundérshtim me ligjin, té
pazbatueshém dhe absurd, pér arsye se Komisioni ka interpretuar gabim nenin G, pika 2 e Aneksit
té Kushtetutés, pasi dalja né pension plegérie, si e drejté themelore e parashikuar né nenin 52,
pika 1 e Kushtetutés, nuk mund té konsiderohet doréhegje nga detyra né kuptim té kétij neni —
pretendim pér té cilin, trupi gjykues konstatoi si vijon.

Znj. Arjana Lico, né cilésiné e gjyqgtares prané Gjykatés sé Rrethit Gjygésor Tirané, mé daté
09.01.2020, ka depozituar prané Késhillit té¢ Larté Gjyqésor, “Kérkesé”, me ané té sé cilés ka
paragitur doréhegjen e parevokueshme nga statusi i magjistratit, me argumentin se ka mbushur
moshén e detyruar pér pension plegérie, referuar ligjit nr. 7703, daté 11.05.1993, “Pér sigurimet
shogérore né Republikén e Shqipérisé”, i ndryshuar dhe standardit kushtetues té vendimit nr.
34/2017 té Gjykatés Kushtetuese. Bashkélidhur kérkesés, gjyqgtarja ka paragitur vértetimin e
Drejtorisé Rajonale té Sigurimeve Shoqérore, Tirané, sipas té cilit znj. Arjana LI. Lico ka paragitur
kérkesén pér pension plegérie/suplementar dhe éshté regjistruar me nr. {***}, daté {***}, né
ALSSH té Tiranés. Bashkélidhur vértetimit gjendet edhe formulari i kérkesés pér caktim pensioni
plegérie té kérkueses Arjana Ligo.

Mg daté 10.01.2020, gjyqtarja ka depozituar prané Késhillit t€ Lart€ Gjyqésor “Kérkesé”, me ané
té sé cilés ka kérkuar gé té shqyrtohet né njé kohé sa mé té shkurtér kérkesa e saj e paragitur mé
daté 09.01.2020 pér doréhegje té parevokueshme, bazuar né nenin 65, pika 3 e ligjit nr. 96/2016,
pasi sipas kérkesés nr. {***}, daté {***}, i fillon pensioni i plegérisé mé daté 09.01.2020.

Pas shqyrtimit té kétyre kérkesave, KLGj-ja ka marré vendimin nr. {***}, daté 23.01.2020, me
ané t€ t€ cilit ka vendosur “T¢€ deklarojé mbarimin e statusit t€ magjistratit, pér znj. Arjana Lico,
gjyqtare prané Gjykatés sé Rrethit Gjygésor Tiranég, pér shkak t& doréheqjes sé saj nga ky status™’.
Ky vendim i KLGj-sé rezulton té mos jeté ankimuar nga znj. Arjana Lico, sipas informacionit té
pércjellé nga KLGj-ja né Komision, me shkresén nr. {***} prot., daté 04.03.2020.

6 - Vértetimin nr. {***} prot., t& datés {***}, té Drejtorisé Rajonale té& Sigurimeve Shoggérore, Tirang, té cilin trupi
gjykues e kishte, ndaj iu kthye sérish subjektit.

- Fotokopje e njésuar me origjinalin né té cilén gjendet vendimi nr. 23, daté 09.08.2005, i Késhillit Bashkiak Krujg,
népérmjet té cilit subjektit i éshté dhéné titulli “Qytetar nderi i Krujés . Bashkéngjitur saj edhe fotokopje e noterizuar
e miratimit té Prefektit té Qarkut Durrés, i datés 22.08.2005.

- Kopje e librezés sé punés té subjektit té rivlerésimit, fotokopje e noterizuar.

" Pika 1 e vendimit nr. {***}, daté 23.01.2020, té KLG;j-sé.

Fagja 6 nga 13



20.

21.

Né vlerésim té gjithé situatés faktike té pérshkruar mé sipér, Komisioni ka vendosur té deklarojé
se procesi i rivlerésimit kalimtar pér subjektin e rivlerésimit, znj. Arjana Lico, éshté ndérpreré, si
dhe té deklarojé humbjen e sé drejtés té subjektit té rivlerésimit pér t'u eméruar gjygtar ose
prokuror i ¢do niveli, anétar i Késhillit té Larté Gjygésor ose i Késhillit té Larté té Prokurorisé,
Inspektor i Larté i Drejtésisé ose Prokuror i Pérgjithshém, pér njé periudhé 15-vjecare.
Komisioni, né vendimin e tij?, ka arsyetuar lidhur me ndérprerjen e procesit té rivlerésimit té
subjektit té rivlerésimit, znj. Arjana Lico, se Késhilli i Larté Gjyqgésor ka vendosur té deklarojé
mbarimin e statusit té magjistratit, pér shkak té doréheqgjes sé saj nga ky status, pra i gjyqtares sé
Gjykatés sé Rrethit Gjygésor Tirang, znj. Arjana Ligo. Gjithashtu Komisioni ka theksuar se Kolegji
I Posacém Apelimit, gjaté praktikave té gjykimit té ¢éshtjeve gé lidhen me institutin e doréhegjes
sé subjekteve té rivlerésimit nga procesi né faza té ndryshme té tij, ka orientuar pér respektimin e
parimit té transparencés né zhvillimin e procedurés sé rivlerésimit, pér verifikimin e vullnetit té
pavesuar pér doréhegjen e dhéng, e cila duhet té keté burim té ligjshém njé prej institucioneve té
caktuara me ligj, si dhe pér vendosjen né raste té tilla t¢ ndalimit t& emérimit té subjektit té
rivlerésimit gjyqtar ose prokuror i ¢do niveli, anétar i Késhillit té Larté Gjygésor ose i Késhillit té
Larté té Prokurorisé, Inspektor i Larté i Drejtésisé ose Prokuror i Pérgjithshém, pér njé periudhé
15-vjecare.

Subjekti i rivlerésimit, né ankim si dhe gjaté parashtrimeve té tij né seancén publike né Kolegj, ka
pretenduar se Komisioni, duke deklaruar humbjen e s€ drejtés té subjektit té rivlerésimit pér t’u
eméruar gjyqtar ose prokuror i ¢do niveli, anétar i Késhillit té Larté Gjyqgésor ose i Késhillit té
Larté té Prokurorisé, Inspektor i Larté i Drejtésisé ose Prokuror i Pérgjithshém, pér njé periudhé
15-vjecare, i ka vendosur njé sanksion administrativ né kundérshtim me ligjin, té pazbatueshém
dhe absurd, pér arsye se:

(i) mosha e detyruar pér pension plegérie pér gjygtarin e shkallés sé paré dhe té apelit, éshté e
pércaktuar vetém né vendimin nr. 34, daté 18.04.2017, té Gjykatés Kushtetuese dhe subjekti i
rivlerésimit, duke respektuar né ményré rigoroze ligjin, pasi ka mbushur mé daté {***}2020
moshén 65 vje¢ dhe ka punuar né ményré té pandérpreré pér njé periudhé prej 43 vjetésh e gjashté
muajsh, ka paragitur para KLGj-sé kérkesén pér mbarimin e statusit té gjyqtarit, bashkélidhur dhe
kérkesén pér pension plegérie, duke hequr doré nga ky status me vullnetin e saj té liré, pér té dalé
né pension para mbarimit t&é mandatit té pércaktuar né nenin 64, pika 5 e ligjit nr. 96/2016, i
ndryshuar;

(if) Komisioni ka interpretuar gabim nenin G, pika 2 e Aneksit té Kushtetutés, pasi dalja né
pension plegérie, si e drejté themelore e parashikuar né nenin 52, pika 1 e Kushtetutés, nuk mund
té konsiderohet doréhegje nga detyra né kuptim té kétij neni. Humbja e sé drejtés sé emérimit pér
subjektin e rivlerésimit pér njé periudhé 15 vjecare, kur ajo éshté né pension plegérie me vullnetin
e saj té liré, duke mos gené mé subjekt rivlerésimi, éshté e pakuptimté dhe e pazbatueshme. Né
kéto kushte, duhet deklaruar i pérfunduar procesi i rivlerésimit kalimtar, pa njé vendim
pérfundimtar té céshtjes, pér shkak se objekti pér té cilin ka nisur procedura éshté béré i pamundur.

Né analizé té kétij shkaku ankimi né raport me legjislacionin e zbatueshém, trupi gjykues i Kolegjit
véren se ligji nr. 96/2016, né pikén 1, shkronja “c” e nenit 64, para ndryshimeve, té miratuara me
ligjin nr. 48/2019, kishte njé formulim té ndryshém, duke parashikuar si njé nga rastet e mbarimit
té statusit té magjistratit, mbushjen e moshés sé pensionit. Ndérsa, pika 5 e po kétij neni
parashikonte se: Magjistratit, i cili plotéson kushtet e parashikuara né ligj pér té dalé né pension,
i mbaron statusi i magjistratit né fund té muajit né té cilin ka mbushur moshén pér pension. Késhilli
deklaron me vendim mbarimin e statusit t¢ magjistratit jo mé voné se dy javé nga fundi i muajit
pérkatés.

8 Paragrafét 12, 13 dhe 14 té vendimit té Komisionit.

22.

Gjykata Kushtetuese, me vendimin nr. 34/2017, ka vendosur shfugizimin si té papajtueshém me
Kushtetutén té pikés 4 té nenit 64 té ligjit nr. 96/2016, té sipércituar, duke arsyetuar: Né lidhje me
magjistratét e tjeré, ligji né pikén 5 té nenit 64 parashikon se statusi i tyre mbaron né fund té muajit
né té cilin kané mbushur moshén e pensionit, kur ata plotésojné kushtet e parashikuara né ligj pér
té dalé né pension. Po ashtu, Gjykata konstaton se ligji né nenin 27 ka parashikuar mbushjen e
moshés 60 vjec si kufirin pér té pérfituar pension té parakohshém. Bazuar né interpretimin literal
té normés, Gjykata vleréson se ligjvénési pérmes pérdorimit té shprehjes “kushtet e parashikuara
né ligi” e ka lidhur daljen né pension té magjistratit me plotésimin e kushteve dhe kritereve gé
parashikon kuadri ligjor pér pensionet né Republikén e Shqipérisé. Duke e analizuar rregullimin
ligjor pér pensionin e plegérisé sé magjistratéve né kontekstin e garancive gé burojné nga neni
138 i Kushtetutés, né vlerésimin e Gjykatés zbatimi i normés ligjore, sipas formulimit aktual, ngre
dyshime serioze pér mosrespektimin e disa parimeve kushtetuese. Konkretisht, ligjvénési, duke
ulur moshén e daljes né pension nga 65 vje¢ qé ishte mé paré, né njé moshé té papércaktuar
shprehimisht, por té pércaktueshme rast pas rasti nga kuadri ligjor pér pensionet e plegérisé né
RSH-sé, ka krijuar njé gjendje pasigurie juridike né radhét e magjistratéve [...]. Nga ana tjetér,
prania e parashikimeve ligjore té paharmonizuara pér pensionin e parakohshém dhe até té
plegérisé, ku pér té dyja rastet mosha e pércaktuar nga ligjvénési éshté 60 vjec, si dhe rreziku i
trajtimit té pabarabarté té gjyqtaréve pér shkak té gjinisé, pasi, sipas legjislacionit né fugi, mosha
e daljes né pension e femrave ndryshon nga ajo e meshkujve, né vlerésimin e Gjykatés pérbéjné
arsye bindése pér té arritur né pérfundimin se pretendimi i kérkuesve pér papajtueshmériné me
nenet 18 dhe 138 té Kushtetutés té nenit 64, pika 5 éshté i bazuar dhe duhet pranuar®.

Né zbatim té vendimit té mésipérm té Gjykatés Kushtetuese, ligjvénési ka béré ndryshime né nenin
64, “Kohézgjatja né detyré ¢ magjistratit”, té ligjit nr. 96/2016, me ndryshimet e miratuara me
ligjin nr. 48/2019, duke parashikuar se:

1. Statusi | magjistratit mbaron né rastet kur:

a) jep doréhegjen;

b) vértetohen kushtet e pazgjedhshmérisé dhe té papajtueshmérisé né ushtrimin e funksionit;

¢) mbush moshén 67 vjec;

¢) shkarkohet nga funksioni pér pérgjegjési disiplinore, sipas parashikimeve té kétij ligji;

d) vertetohet fakti i pamundésisé pér té ushtruar detyrén [ ...].

5. Statusi | magjistratit mbaron né fund té muajit né té cilin magjistrati mbush moshén 67 vjeg.
Késhilli deklaron me vendim mbarimin e statusit t€ magjistratit, jo mé voné se dy javé para fundit
té muajit pérkatés.

NEé nenin 27, pika 1, shkronja “a” e po kétij ligji, parashikohet mosha 60 vjeg, si moshé e daljes né
pension té parakohshém té magjistratit.

Né analizé té bazés ligjore té sipércituar, trupi gjykues i Kolegjit vleréson se vendimi i Gjykatés
Kushtetuese, ndryshe nga sa pretendon subjekti i rivlerésimit, znj. Arjana Lico, nuk ka pércaktuar
asnjé moshé detyruese pér daljen né pension té gjyqtaréve apo prokurorével®. Né zbatim té té
drejtés kushtetuese pér gézimin e njé pensioni plegérie!!, edhe ligji nr. 7703, daté 11.05.1993, “Pér
sigurimet shogérore né Republikén e Shqipérisé”, i ndryshuar (né vijim “ligji nr. 7703/1993”), nuk
ka pércaktuar njé moshé detyruese pér pension plegérie, por ka parashikuar té drejtén e ¢do personi
pér té pérfituar pension plegérie me arritjen e njé moshe té caktuar sipas pércaktimeve té posagme
né ligj.

% Paragrafét 49 dhe 50 té vendimit nr. 34/2017 té Gjykatés Kushtetuese.

10 pérjashtuar kétu vetém gjyqtarét e Gjykatés sé Larté apo Prokurorit t& Pérgjithshém qé sipas pikave 2 dhe 3 té
nenit 64 té ligjit nr. 96/2016 dalin né pension né moshén 70 vjeg.

11 Neni 51, pika 1 e Kushtetutés.

23.

24.

Trupi gjykues né Kolegj vlerésoi se legjislacioni pér statusin e magjistratit ka parashikuar
mbarimin e statusit té magjistratit né fund té muajit né té cilin magjistrati mbush moshén 67 vjeg,
duke i dhéné mundésiné atij té géndrojé né detyré, pavarésisht mbushjes sé moshés pér té pérfituar
pensionin e pleqérisé, sipas parashikimeve té kuadrit ligjor pér pensionet sipas skemés sé
sigurimeve té detyrueshme shogérore. Parashikimet e nenit 64, pikat 1 dhe 5 té ligjit nr. 96/2016,
nuk duhen interpretuar né asnjé rast si detyruese pér magjistratin, por si lejuese, né kuptimin qé
pavarésisht moshés sé lejuar nga ligji pér sigurimet shogérore pér té pérfituar pension plegérie,
magjistrati, nése e vleréson té nevojshme, mund té qéndrojé né detyré pértej késaj moshe, nése ajo
éshté mé e ulét se mosha 67 vjec, e parashikuar si kufiri maksimal moshor pér té ushtruar statusin
e magjistratit. Njé interpretim i ndryshém do té binte né kundérshtim me nenin 51, pika 1 e
Kushtetutés, e cila parashikon se: “1. Kushdo ka té drejtén e sigurimeve shoqérore né pleqéri ose
kur éshté i paafté pér puné, sipas njé sistemi té caktuar me ligj”.

Né kushtet e parashikimeve té reja ligjore, kur mbushja e moshés sé pensionit té plegérisé nuk
renditet si njé nga shkaget e mbarimit té statusit, mbetet né vlerésimin e magjistratit se kur do té
ushtrojé té drejtén e tij pér daljen né pension, né datén e parashikuar nga ligji nr. 7703/1993 pér
sigurimet shogérore apo kur té mbushé moshén 67 vjec. Po ashtu, mbetet né vlerésimin e tij nése
ai do té ushtrojé té drejtén pér géndrimin né detyré dhe, pér rrjedhojé, té gézojé edhe statusin e
magjistratit deri né moshén 67 vje¢ apo nuk do té géndrojé mé né detyré, duke dhéné doréhegjen
prej statusit té magjistratit sipas nenit 64, pika 1, shkronja “a” dhe nenit 65 té ligjit nr. 96/2016.
Né vlerésim té akteve té administruara né Komision por edhe né Kolegj, subjekti i rivlerésimit,
znj. Arjana Lico, ka ushtruar kété té drejté kushtetuese duke paraqitur kérkesén pér dalje né
pension plegérie prané Drejtorisé Rajonale té Sigurimeve Shogérore Tirané, ditén qé ka mbushur
moshén 65 vje¢, bazuar né ligjin nr. 7703, daté 11.05.1993, “Pér sigurimet shoqérore né
Republikén e Shqipérisé”, i ndryshuar, si dhe duke shprehur né kété ményré vullnetin e saj pér té
mos ushtruar té drejtén pér ushtrimin e detyrés sé gjyqtarit dhe, pér rrjedhojé, edhe pér té mos
gézuar statusin magjistratit deri né mbushjen e moshés 67 vjec.

N¢é c¢éshtjen objekt shqyrtimi, Komisioni, né vendim, ka konstatuar se “subjekti ka depozituar
prané Késhillit té Larté Gjygésor kérkesén nr. {***} prot., daté 9.1.2020, pér mbarimin e statusit
té magjistratit pér shkak t&€ mbushjes sé moshés sé detyruar pér pension pleqgérie, dhe ka aplikuar
prané DRSSH-sé Tirané pér lidhjen e pensionit té plegérisé, megenése né datén 9.1.2020 i filloi
pensioni i plegérisé, si dhe ka depozituar kérkesén pér pension plegérie nr. {***}, daté {***}”,
por nuk i ka dhéné vleré kétij fakti, duke konsideruar vetém doréhegjen e dhéné nga subjekti para
KLGj-sé. Trupi gjykues vlerésoi se me té drejté Komisioni nuk i ka dhéné vleré depozitimit né
daté 9.01.2020, té kérkesés pér pension plegérie nga subjekti i rivlerésimit, znj. Arjana Lico.
Gjithashtu, edhe veté subjekti i rivlerésimit, znj. Arjana Lico, doréhegjen e saj té paraqitur né datén
9.01.2020, né KLGj, pavarésisht arsyeve té parashtruara né té, e ka bazuar né nenin 65 té ligjit nr.
96/2016, duke pranuar mbarimin e statusit té magjistratit pér shkak té doréhegjes. Bazuar né sa
éshté interpretuar né paragrafin 22 té kétij vendimi, mbushja e moshés pér pension plegérie nuk
éshté parashikuar né nenin 64, pika 1 e ligjit nr. 96/2016, té ndryshuar, si njé nga rastet kur mbaron
statusi i magjistratit. Pér rrjedhojé, trupi gjykues vleréson té drejté konkluzionin e Komisionit se
mbarimi i statusit té magjistratit pér subjektin e rivlerésimit, znj. Arjana Lico, ka ardhur pér shkak
té doréhegjes sé saj, dhe konsideron té pabazuar pretendimin e subjektit.

Lidhur me pretendimin e subjektit té rivlerésimit se humbja e sé drejtés sé emérimit pér subjektin
e rivlerésimit pér njé periudhé 15-vjecare, kur ajo éshté né pension plegérie me vullnetin e saj té
liré, duke mos gené mé subjekt rivlerésimi, éshté e pakuptimté dhe e pazbatueshme, trupi gjykues
véren se pavarésisht se subjekti i rivlerésimit ka mbushur moshén 65 vje¢ dhe éshté fakt gé prej
24.01.2020 po gézon pensionin e pleqérisé, ajo pérséri mund té ushtrojé té drejtén e punésimit né
pérputhje me pércaktimet e Kushtetutés sé Republikés sé Shqipérisé, legjislacionit té sigurimeve

shogérore, ligjit nr. 96/2016 apo ligjit nr. 115/2016 “Pér organet e geverisjes sé sistemit té
drejtésisé” (né vijim “ligji nr. 115/2016”).

Trupi gjykues i Kolegjit véren se sipas neneve 125, pika 4; 136, pika 3; 147, pika 4; si dhe 149,
pika 4 e Kushtetutés, individét me eksperiencé pune prej té paktén 15 vjetésh, si gjyqgtaré, avokateé,
profesoré ose lektoré té sé drejtés, népunés té nivelit té larté né administratén publike, apo jurist
me njé veprimtari té spikatur né njé fushé té sé drejtés etj., kané mundésiné té pérzgjidhen si
gjyqtaré té Gjykatés Kushtetuese, gjyqtaré té Gjykatés sé Larté, anétaré té Késhillit té Larté
Gjyqésor, té Késhillit té8 Larté t& Prokurorisé apo Prokuror i Pérgjithshém. Né dispozitat
kushtetuese dhe ligjore té cilat rregullojné mbarimin e mandatit pér pozicionin e gjyqtaréve né
gjykatat e sipércituara, Prokurorit té Pérgjithshém apo anétaréve té kétyre institucioneve
kushtetuese, si dhe né ligjet'? gé kané dalé né zbatim t& kétyre dispozitave, éshté pércaktuar se
mandati i tyre pérfundon, apo ata mund té dalin né pension plegérie, me mbushjen e moshés 70
vjec. Gjithashtu, trupi gjykues véren se sipas nenit 64, pika 2 e ligjit nr. 96/2016, gjyqtarét e
Gjykatés sé Larté dalin né pension kur mbushin moshén 70 vjeg, ndérsa sipas neneve 4, pika 2 dhe
102, pika 2 e ligjit nr. 96/2016, anétarét e Késhillit té Larté Gjyqésor apo té Késhillit té Larté té
Prokurorisé gézojné pérfitimet e gjyqtarit té Gjykatés sé Larté, duke gézuar né kété ményré dhe
pérfitimin e pensionit té plegérisé né té njéjtat kushte si dhe gjyqtarét e Gjykatés sé Larté.

Referuar pércaktimeve té nenit 27 té ligjit nr. 96/2016, magjistratét kané té drejté té dalin né
pension té parakohshém né moshén 60 vjeg. Pérpos kétij parashikimi, sipas nenit 31, pika 1 e ligjit
nr. 7703/1993, personat e siguruar, pérfshiré kétu edhe magjistratét qé kané plotésuar jo mé pak se
15 vite sigurim shogéror, kané té drejté pér pension plegérie kur té arrijné moshén e pércaktuar né
nenin 92 té kétij ligji. Gjithashtu, né nenin 33 té ligjit nr. 7703/1993, pérfituesi i pensionit té
plegérisé, pérfshiré kétu edhe i pensionit té parakohshém té plegérisé, i cili ndérpret pensionin,
vazhdon té punojé dhe paguan kontribute, merr shtesé mbi pension né masén 0,5 pér gind pér ¢do
muaj ndérprerjeje. Kjo shtesé i llogaritet pérfituesit mbi até masé pensioni qé rezulton pas rritjeve
dhe indeksimit gé ka pésuar pensioni gjaté kohés sé ndérprerjes, pra gjaté kohés gé ai éshté
ekonomikisht aktiv me statusin e té punésuarit apo té vetépunésuarit.

Pér sa mé sipér, trupi gjykues vleréson se pérfituesi i pensionit té pleqérisé nuk éshté i lidhur
pazgjidhshmérisht me gézimin e késaj té drejte, por ai ka té drejtén gé pérséri té jeté njé person
ekonomikisht aktiv, né formén e punésimit apo té vetépunésimit, duke ndérpreré vazhdimin e
gézimit té pensionit té plegérisé dhe duke paguar kontribute pér sigurimin e detyrueshém shogéror
me kété status té ri punésimi, si dhe rikthimin pérséri pér gézimin e pensionit. Né analizé té sa mé
sipér, trupi gjykues vleréson se edhe subjekti i rivlerésimit, znj. Arjana Lico, edhe pse é&shté
pérfituese e pensionit té plegérisé prej datés 24.01.2020, nése ajo plotéson kriteret pér gjygtare té
Gjykatés Kushtetuese, gjyqgtare té Gjykatés sé Larté, anétare té Késhillit té Larté Gjyqgésor dhe té
Késhillit té Larté té Prokurorisé apo pér Prokurore e Pérgjithshme, ka mundési qé té ndérpresé
pensionin e plegérisé dhe té zgjidhet né njé nga detyrat e sipércituara dhe, me arritjen e moshés 70
vjec, té rikthehet pérséri si pérfituese e pensionit té plegérisé. Né kéto kushte, trupi gjykues i
Kolegjit vleréson se ndalimi i vendosur né pikén 2 té nenit G té Aneksit té Kushtetutés merr kuptim
dhe béhet i zbatueshém edhe pér magjistratét té cilét japin doréhegjen pér arsye té mbushjes sé
moshés sé pensionit té plegérisé, pérfshiré kétu edhe ata gé kérkojné té pérfitojné pension té
parakohshém plegérie. Sa i pérket periudhés 15 vjecare té ndalimit, trupi gjykues vleréson se
ligjvénési, me pércaktimin né pikén 2 té nenit G té Aneksit t& Kushtetutés, nuk u ka l1éné asnjé

2 Ligji nr. 96/2016 “Pér statusin e gjyqtaréve dhe prokuroréve né Republikén e Shqipérisé”, ligji nr. 115/2016 “Pér
organet e qeverisjes sé sistemit té drejtésisé”, ligji nr. 97/2016 “Pér organizimin dhe funksionimin e Prokurorisé sé
Pérgjithshme”.

25.

26.

217.

diskrecion institucioneve té rivlerésimit lidhur me periudhén gé duhet té zbatohet rast pas rasti pér
subjektet e rivlerésimit.

Né analizé té shkakut té ankimit té subjektit té rivlerésimit, znj. Arjana Lico, se Komisioni ka
interpretuar gabim nenin G, pika 2 e Aneksit té Kushtetutés, pasi dalja né pension plegérie si e
drejté themelore e parashikuar né nenin 52, pika 1 e Kushtetutés, nuk mund té konsiderohet
doréhegje nga detyra né kuptim té kétij neni. Humbja e sé drejtés sé emérimit pér subjektin e
rivlerésimit pér njé periudhé 15-vjecare, kur ajo éshté né pension plegérie me vullnetin e saj té
liré, duke mos gené mé subjekt rivlerésimi, éshté e pakuptimté dhe e pazbatueshme, trupi gjykues,
duke mbajtur parasysh edhe jurisprudencén e Kolegjit, arsyeton se doréhegja nga statusi i
magjistratit né kuptim té ligjit nr. 96/2016, sjell pér pasojé dhe humbjen e statusit si subjekt
rivlerésimi ex officio né kuadér té pércaktimit kushtetues té nenit 179/b té Kushtetutés dhe
pamundésiné e realizimit té géllimit té procesit té rivlerésimit. Kolegji ka arsyetuar gjithashtu se
vullneti pér t&¢ mos iu shmangur procesit té rivlerésimit sipas pércaktimit té tij né dispozitat
kushtetuese dhe né ligjin nr. 84/2016, shprehet vetém népérmjet géndrimit né detyré dhe
pérfundimit té procesit té rivlerésimit. Nése subjekti i rivlerésimit, me vullnetin e tij té liré dhe té
pavesuar, jep doréhegjen nga detyra e gjyqtarit, ai duhet té marré parasysh edhe pasojén ligjore qé
sjell doréhegja nga detyra né ecuriné e procesit té rivlerésimit, sipas nenit G té Aneksit té
Kushtetutés.

NEé rastet kur subjektet e rivlerésimit ex officio heqin doré nga detyra gjaté procesit té rivlerésimit,

ata vendosen né kushtet qé ndaj tyre duhet té gjejé zbatim neni G i Aneksit t¢ Kushtetutés, ku
shprehimisht parashikohet: “1. Subjekti i rivlerésimit mund té japé doréhegjen nga detyra dhe né
kété rast procesi i rivlerésimit ndérpritet. 2. Subjekti i rivlerésimit qé doréhiget sipas késaj
dispozite, nuk mund té emérohet gjyqtar ose prokuror i ¢do niveli, anétar i Késhillit té Larté
Gjygésor ose i Késhillit t&¢ Larté té Prokurorisé, Inspektor i Larté i Drejtésisé ose Prokuror i
Pérgjithshém, pér njé periudhé 15-vjegare”. Té njéjtin qéndrim ka mbajtur dhe Gjykata
Kushtetuese né vendimin e saj nr. 78, daté 12.12.2017, ku arsyeton se: Gjykata thekson se pér sa
kohé gé subjekti i rivlerésimit éshté né detyré dhe procesi i rivlerésimit nuk ka pérfunduar ende,
ai ka té drejtén té japé doréhegjen dhe né kété rast procesi i rivlerésimit ndérpritet, duke u zbatuar
parashikimet e nenit G té Aneksit té Kushtetutés.

Bazuar né sa mé sipér, trupi gjykues i Kolegjit vleréson té drejté zbatimin e nenit G, pika 2 e
Aneksit té Kushtetutés nga ana e Komisionit, duke vendosur ndalimin e subjektit nga e drejta pér
t’u eméruar gjyqtar ose prokuror i ¢do niveli, anétar i Késhillit té Larté Gjygésor ose i Késhillit té
Larté té Prokurorisé, Inspektor i Larté i Drejtésisé ose Prokuror i Pérgjithshém, pér njé periudhé
15-vjecare.

Bazuar né gjithé sa éshté arsyetuar mé sipér, trupi gjykues, pasi vlerésoi té gjitha shkaget e ankimit
bazuar né aktet e administruara né dosjen gjyqésore, si dhe né legjislacionin e zbatueshém, arrin
né pérfundimin se subjektit té rivlerésimit, znj. Arjana Lico, i ka mbaruar statusi i magjistratit,
mbéshtetur né nenin 64, pika 1 germa “a” dhe nenin 65 té ligjit nr. 96/2016, me doréhegjen e
paraqitur prej saj para Késhillit té Larté Gjyqgésor, duke iu ndérpreré procesi i rivlerésimit dhe
vendosur né kushtet ¢ nenit “G” t€ Aneksit t€ Kushtetutés. Pér rrjedhojé, sipas parashikimeve té
pikés 2 té kétij neni, subjekti i rivlerésimit humbet té drejtén pér t’u eméruar gjyqtar ose prokuror
i ¢cdo niveli, anétar i Késhillit té Larté Gjygésor ose i Késhillit té Larté té Prokurorisé, Inspektor i
Larté i Drejtésisé ose Prokuror i Pérgjithshém, pér njé periudhé 15- vjecare.

Né pérfundim, trupi gjykues vleréson se pretendimi i subjektit té rivlerésimit pér zbatim té gabuar
té nenit G té Aneksit té Kushtetutés, gjendet i pabazuar dhe, pér rrjedhojé, vendimi i Komisionit

pér ndérprerjen e procesit té rivlerésimit duke e vendosur subjektin e rivlerésimit, znj. Arjana Ligo,
né kushtet e nenit G té Aneksit té Kushtetutés, &shté i drejté, i bazuar né fakte dhe né ligj dhe, si i

tillé, duhet té lihet né fuqi.

PER KETO ARSYE:

trupi gjykues, bazuar né nenin 66, pika 1, shkronja “a” e ligjit nr. 84/2016 “Pér rivler€simin

kalimtar t€ gjyqtaréve dhe prokuroréve né Republikén e Shqipéris€”,

VENDOSI:

1. Lénien né fuqgi té vendimit t¢ Komisionit té¢ Pavarur té Kualifikimit nr. 247, daté
05.03.2020, gé i pérket subjektit té rivlerésimit, znj. Arjana Lico.

2. Ky vendim éshté pérfundimtar dhe ka efekt té menjéhershém.

U shpall sot, né Tirané, mé daté 17.12.2020.

ANETAR ANETARE
Ardian HAJDARI Ina RAMA
nénshkrimi nénshkrimi
RELATORE

Albana SHTYLLA

nénshkrimi

ANETARE

Natasha MULAJ

nénshkrimi - kundér

KRYESUESE

Rezarta SCHUETZ

nénshkrimi

MENDIM PAKICE

Uné, gjyqtare Natasha Mulaj, jam kundér vendimit té shumicés sé trupit gjykues né Kolegj, pér
Iénien né fuqi té vendimit nr. 247, daté 5.3.2020, t&é Komisionit té Pavarur té Kualifikimit (né vijim
"Komisioni”) gé i pérket subjektit té rivlerésimit, znj. Arjana Lico.

Nga shqyrtimi gjyqgésor i c¢éshtjes, ka rezultuar se subjekti i rivlerésimit ka gené me funksion
gjyqtar né Gjykatén e Rrethit Gjygésor Tirané, duke gené subjekt gé i nénshtrohet procesit té
rivlerésimit, ex officio.

Gjithashtu, nga aktet gé pérmban dosja né gjykim, referuar provave té administruara, ka rezultuar
se mé daté 24.01.2020, Késhilli i Larté Gjyqgésor informoi Komisionin se pas shqyrtimit té kérkesés
pér doréhegjen nga statusi i magjistratit, me vendimin nr. {***}, daté 23.1.2020, ka vendosur
deklarimin e mbarimit té statusit t¢ magjistratit pér zonjén Arjana Ligo, gjyqgtare né Gjykatén e
Rrethit Gjyqgésor Tirané.

Komisioni, pasi éshté njoftuar nga KLGj-ja, dhe ka administruar dosjen e cila ka shérbyer pér
marrjen e vendimit pér deklarimin e mbarimit té mandatit té znj Arjana Ligo, ka ¢muar se
konfirmohet vullneti i subjektit pér doréhegje para Késhillit té Larté Gjyqgésor dhe mé pas ky
késhill ka vendosur mbarimin e statusit té magjistratit.

Subjekti i rivlerésimit, znj. Arjana Lico, nisur nga gjendja e saj shéndetésore, ka ¢muar se ka
plotésuar moshén sipas ligjit nr. 7703, daté 11.05.1993, “Pér sigurimet shéndetésore né Republikén
e Shqipérisé”, i ndryshuar, dhe éshté doréhequr nga statusi i magjistratit pér shkak té fillimit té
pensionit t& plegérisé.

Nga dokumentacioni qé pérmban dosja gjyqésore, nuk rezulton gé Komisioni té kishte filluar mé
pérpara hetimin administrativ pér Kkriterin e vlerésimit té pasurisé, kontrollin e figurés dhe
vlerésimin e aftésive profesionale pér subjektin e rivlerésimit, znj. Arjana Lico.

Gjithashtu, nuk ka rezultuar gé Komisioni t’i keté dérguar pyetésoré né kuadér té hetimit
administrativ apo t’i keté kaluar barré prove mbi kriteret e vlerésimit. Nuk rezulton gjithashtu té
jené depozituar kérkesa pér shtyrjen e hetimit administrativ né Komision nga subjekti, si¢ ka
ndodhur né disa raste té ankimuara né Kolegj, pér té tentuar shmangien nga procesi i rivlerésimit.

Pér sa mé sipér, nisur dhe nga parashtrimet dhe deklarimet e subjektit té rivlerésimit né seancén
gjyqésore publike pérpara trupit gjykues né Kolegjin e Posacém té Apelimit, krijova bindjen time
se duhet té ndryshohet vendimi i Komisionit pér pikén 2 té dispozitivit té tij.

Gjyqtare

Natasha MULAJ

nénshkrimi

